
				এই পাতাটির মুদ্রণ সংশোধন করা প্রয়োজন। 
মাণিক গ্ৰন্থাবলী
আপনার মত বামনাবতার সবাই নয়। মশায়, হাঁ দেখুন চেয়ে ? হাতে হাতে অবশ্য প্ৰমাণ করিয়া দেওয়া চলিবে না যে যশোদাকে বেড় দিবার পক্ষে ধনঞ্জয়ের বাহু দুটি যথেষ্টই লম্বা
কিন্তু ধনঞ্জয়ের পা কাটা গিয়াছে। আর কি এখন মানুষকে ডাকিয়া গৰ্বের
সঙ্গে তাকে দেখানে চলে ?
অপরাধটা যেন কালোর এমনিভাবে হঠাৎ বেচার কালোর উপরে রাগ করিয়া সে বলিল, “না খেয়ে পড়ে আছিস যে ছুড়ি ? একটা দিনের জন্য তোকে ছেড়ে যেতে পাবে না। সে মানুষটা ?”
কালো সাগ্রহে বলিল, “একটা দিন দিদি ? কাল আসবে ?”
“আজকেই হয়ত আসবে। যা, নেয়ে খাবি যা ।”
সত্যপ্ৰিয়ের বাগানবাড়ীতে সত্যপ্ৰিয়ের একটি মেয়ের বিবাহ, কিন্তু মনে হয় সমস্ত সহরতলীতে যেন রাশি রাশি মেয়ের বিবাহ হইতেছে। যশোদার নিমন্ত্রণ হইয়াছিল। সত্যপ্ৰিয়ের মোটাৱে আসিয়া যশোদার গলির সামনে মোটর দাড় করাইয়া জ্যোতিৰ্ম্ময় আর অনাথ দু’জনে তাকে নিমন্ত্রণ করিয়া গিয়াছিল।
গাড়ী নিয়া নিমন্ত্ৰণ করিতে যাওয়ার কথায় জ্যোতিৰ্ম্ময় বলিয়াছিল, “আজ্ঞে, গাড়ীর দরকার নেই, বাড়ী ফেরার পথে আমি বলে যাব।” শুনিয়া হঠাৎ এমন একটা অদ্ভুত রকমের উদাস ভাব সত্যপ্রিয়ের মুখে ফুটিয়া উঠিয়াছিল বলিবার নয়। জ্যোতিৰ্ম্ময় তাড়াতাড়ি ক্ৰটি সংশোধন করিয়া বলিয়াছিল, “আজ্ঞে, গাড়ী নিয়েই যাই তবে, তাড়াতাড়ি হবে।”
সত্যপ্রিয় বলিয়াছিল, “না না, তাড়াহুড়ো করবেন না। বাড়ীতে ঢুকেই বললেন, তোমার নেমন্তয়, আৱ বলেই চলে এলেন, এতে অপমান করা হয় মানুষের ৷ বসে কিছুক্ষণ আলাপ পরিচয় করে বিশেষভাবে অনুরোধ করে আসবেন, বিয়েতে যেন Vq7 ʼ
বিবাহের দিন সন্ধ্যার সময় সত্যপ্ৰিয়ের গাড়ীতেই জ্যোতিৰ্ম্ময় বাড়ীৱ সকলকে এবং যশোদা ও নন্দকে বিবাহ-বাড়ীতে নিয়া গেল । ধৰ্ম্মঘট মিটাইয়া দিয়া যশোদা যেন সত্যপ্রিয়কে কিনিয়া ফেলিয়াছে, কিভাবে তাকে সম্মান দেখাইবে সত্যপ্রিয় ভাবিয়া পাইতেছে না ।

